
Tunay na ang libingan ay kauna-unahang yugto mula
sa mga yugto ng Kabilang-buhay. Kaya kung
nakaligtas mula rito, ang matapos nito ay higit na
maginhawa kaysa rito; at kung hindi nakaligtas mula
rito, ang matapos nito ay higit na matindi kaysa
rito."}

Ayon kay Hani' na alila ni “Uthman (malugod si Allah sa kanya) na nagsabi: {Si "Uthman
noon, kapag tumindig siya sa tabi ng isang libingan, ay umiiyak hanggang sa mabasa
ang balbas niya, kaya sinabi sa kanya: "Naaalaala mo ang Paraiso at ang Impiyerno
ngunit hindi ka umiiyak at umiiyak ka naman dahil dito?" Kaya nagsabi siya: "Tunay na
ang Sugo ni Allah (basbasan siya ni Allah at pangalagaan) ay nagsabi: Tunay na ang
libingan ay kauna-unahang yugto mula sa mga yugto ng Kabilang-buhay. Kaya kung
nakaligtas mula rito, ang matapos nito ay higit na maginhawa kaysa rito; at kung hindi

nakaligtas mula rito, ang matapos nito ay higit na matindi kaysa rito."}
[Maganda] [Nagsalaysay nito sina Imam At-Tirmidhiy at Imam Ibnu Majah]

Ang pinuno ng mga mananampalataya na si "Uthman bin "Affan (malugod si Allah sa kanya),
kapag tumindig siya sa tabi ng isang libingan, ay umiiyak hanggang sa mabasa ng mga luha
niya ang balbas niya, kaya sinabi sa kanya: "Naaalaala mo ang Paraiso at ang Impiyerno
ngunit hindi ka umiiyak sa pananabik sa Paraiso o sa pangamba sa Impiyerno at umiiyak ka
naman dahil sa libingan?" Kaya nagsabi siya: "Tunay na ang Propeta (basbasan siya ni Allah
at pangalagaan) ay nagpabatid na ang libingan ay kauna-unahan ng yugto mula sa mga
yugto ng Kabilang-buhay. Kaya kung nakaligtas at nakalusot mula rito, ang matapos nito na
mga yugto ay higit na maginhawa kaysa rito; at kung hindi nakaligtas mula sa pagdurusa
rito, ang matapos nito na parusa ay higit na matindi kaysa sa anumang narito."

